GVANGJSIH MINZCUZ BAU

B.2020 Nd.1 Ng.8

bouxbien Laujmiz

faenzcieng ndei 3

Saefouh Dou

Mwh okdaeuj, aen daeh de bienq venj youq
gwnz mbaq lo, caemhvaiq yungh fwngz yax dem,
lumjbaenz hawj aendaeh gya aen suj he nei.

De byaijcoh souhgoucan. Gij vunz gai huq
haenx gaenq youq ndaw souhgoucan baizdoih lo.
Ndawde couh miz gij vunz dou, de dwg Meuzgeq.
Ndaw fwngz Meuzgeq gaem aen daehndaij he. Gou
rox ndaw daehndaij duz ngwz he. Gou
yienznaeuz yawj mbouj raen Mahenj., Vagienj caeuq
Dougndoi, hoeng gou rox gyoengqde couh youq
henznden, youq mwhseiz habngamj cij okdaeu;j.

Veiz Youjgenz baez daengz souhgoucan,
gyoengqvunz cungj hai loh hawj de haeujbae. De
yoet fag yaekseiz venj youq gwnz saivaq haenx
okdaeuj hai dou. Hai dou le de mbouj gip sou huq
saek di, de genjcaz gij doenghduz ndaw souhgoucan
caengz ndaej yinh okbae haenx gonq, yawjyawj miz
mbouj miz duz lawz dai. Dahraix miz duz he dai
gvaq, duz de dwg duznyaenmak. De mbouj gip
mbouj muengz . mbouj in mbouj haenz dwk daj ndaw
rongz dawz duznyaenmak okdaeuj, baij youq gwnz
dieg, Gaekdwk de hawj doihduz lix haenx gueng
gijewn caeuq raemx. Liux le, de nunu fwngz,
lumjbaenz nu gij heighaeu haenx bae nei. Baenzneix
de cij naengh daengz henz gvih, baij aen suenq-
buenz okdaeuj, baij hwnj gonjbit caeuj bonjbitgeiq,
lij hawj aencung hwnj lienh. Guh sat gij saeh neix le,
de cij daj gwnz mbaq dawz aendaeh roengzdaeuj,
cuengq haeuj ndaw gvihdoengj bae, de gaendwk
yawj coh ndaw gvihdoengj, fajfwngz youq ndaw
gvihdoengj doenghyubyub, lumjbaenz rag diuz
lienhdaeh caeuq faen ngaenz hung ngaenz lingz.

Sou bouxnduj dwg gai duzngwz. Dwg duz
ngwznganxgingq he, bouxsai gai ngwz haenx miz
hajcib bi baedauq. Mwh baizdoih de couh itcig gaem
dwk, song fwngz gaem ndaej lauxhangz raixcaix,
lumj bouxgaebngwz ciennieb nei. Veiz Youjgenz hix
lumjbaenz caeuq de doxsug, yawj duzngwz baez he,
couh heuh de cuengq duzngwz haeuj rongzngwz baih
henz bae. Caj de daugma, Veiz Youjgenz hawj de
seiq maenz ngaenz. De habhoz dwk daugbae lo. Gou
yawj gij gyaq sou duzngwznganxgingq venj gwnz
ciengz haenx, dwg gaen maenz he. Duz ngwz haenx
yawj hwnjbae hix gaeuq seiq gaen. Baenzneix gangj
Veiz Youjgenz hix mbouj dwg bouxboux cungj gaeu
ngaenz.

Sou boux daihngeih dwg gai vagimngaenz. Dwg
yahlaux he. Gij vagimngnaenz yahlaux coux youq
ndaw gyaw, rim dangqmaz, gaenq dak hawq lo, gou
guj miz haj gaen baedauq. Veiz Youjgenz caengh
vagimngaenz, gaeu gij naek aengyaw, dwg haj gaen
dahraix. Hoeng Veiz Youjgenz naeuz vagimngaenz
caengz hawq ndei, gaeu bae gaen raemx he, caenh
hawj seiq gaen ngaenz. Yahlaux mbouj simfug, gouz
Veiz Youjgenz caiq hawj sam gak ngaenz. De yaengx
aen bingz hoengq ndaw fwngz, naeuz caiq hawj gou
sam gak ngaenz cawx youzdaeng vei. Hoeng Veiz
Youjgenz couh dwg mbouj hawj. Yahlaux mboujmiz
banhfap daugbae lo.

Gaendwk Iwnz daengz Meuzgeq lo. Meuzgeq
rumh baihrog daehndaij nyaenj aen gyaeuj duzngwz,
yienzhaeuh cik fwngz wnq iet haeuj ndaw daeh bae,
caiq nyaenj gyaeuj duzngwz, rag duzngwz okdaeu;.
Duz neix hix dwg duz ngwznganxgingq, miz song
gaen naek, buenq mij raez. Meuzgeq fwngz he yax
gyaeuj ngwz, fwngz he gaem rieng ngwz, lumz dawz
fag giemq he nei, mwh saenzdedded cingq yaek gyau
hawj Veiz Youjgenz, duzngwz sawqmwh raeuz ok
fwngz Meuzgeq, doek daengz gwnz dieg.

Gyoengqvunz hemqcaca, youq seizneix miz
vunz rongx: Ngwzdoeg haeb vunz lo!

Dwg Vagienj rongx, gou rox dwg de. Gij yinvu

de dwg guhluenh le caeuq Meuzgeq dox han’ wngq.

Souhgoucan sikhaek luenh caez, gyoengqvunz
seiglengqg ndonj, mwngz caenx gou, gou nyoengx
mwngz, lumj gyoengq lwgminz ngaiz caq ndaw
dienh’ingj nei.

Duzngwz gwnz dieg ruenz daengz gok ciengz,
mbouj miz loh bae. De ngiengx gyaeuj hwnjdaeuj,
coh vunz biq diuzlinx de, haep gij vunz yawjngonz
de haenx.

Veiz Youjgenz naengh mbouj onj lo. De ndwn
hwnjdaeuj, byaij ok laeng gvih. De yax faggeb he,
gag boux he mbouj lau saek di dwk byaijcoh
duzngwz, lumj bouxak mbeihung nei. Faggeb ndaw
fwngz de yaepyet couh geb dawz caetconq duzngwz,
gaemhdawz duzngwz. De ngeux ndang yawjraen
Meuzgeq, yawj duzngwz miz saeck song gaen naek,
yakywt dwk gangj: Gaen buenq. Meuzgeq mbouj
gangj gijmaz. Veiz Youjgenz cigciep cuengq duz—
ngwz haeuj ndaw rongz bae, gaendwk dauq haeuj
ndaw baihlaeng gvih.

De rag hai aen gvihdoengj, cingq siengj aeu
ngaenz hawj Meuzgeq, de fatyienh aen daeh mbouj
youq lo.

Hoeng gou youq, Vagienj youq, gya hwnj
Meuzgeq, dou cungj youq gizhaenx, lumj sam boux
lwenyez lauxsaed .maenh’ ak nei.

Gungh’ anh gig vaiq couh daengz lo, ngamq
boux vunz he. Dou roxnaj de, heuh Danz Gungh-
anh. Danz Gungh’ anh yienzbonj mbouj rox dou,
hoeng seizneix rox lo. De cam aencoh dou, lij cam
dou geij boux dox roxnaj lwi. Meuzgeq naeuz dou
caemh mbanj, duzngwz haenx dwg sam boux dou
gaeb ndaej, doxcaez dawz daeuj gai, gai le doxfaen
ngaenz. Danz Gungh’ anh heuh dou cungj mbon gij
doxgaiq ndaw ndang okdaeuj. Dou mbon ok gij
doxgaiq daengx ndang, couh dwg mboujmiz ngaenz.
Veiz Youjgenz youh boux nem boux mo gwnz ndang
dou, mbouj raen saek faen ngaenz. Danz Gungh’ anh
saenq dou, cuengq dou daugma ranz. Dou hainduj lij
mbouj byaij, aenvih Veiz Youjgenz lijcaengz hawj
ngaenz dou.

